
КОМИ РЕСПУБЛИКАЛÖН ОЛАНПАС
"Коми Республикаын ваöн вöдитчöм йылысь" Коми Республикаса 

Оланпасö вежсьöмъяс да содтöдъяс пыртöм йылысь
Примитöма Коми Республикаса

Государственнöй Сöветöн                                       2006 вося декабр 19 лунö
1 статья. Пыртны "Коми Республикаын ваöн вöдитчöм йылысь" Коми Республикаса Оланпасö (Коми Республикаса государственнöй власьт органъяслöн индöд-тшöктöмъяс, 2006, 11 №, 4595 ст.) татшöм вежсьöмъяс да содтöдъяс:
1. Оланпасö содтыны татшöм сюрöса 21статья: 

"21 статья. Коми Республикаса Юралысьлöн Коми Республикаын ва йитöдъясын полномочиеяс

Коми Республикаса Юралысьлöн Коми Республикаын ва йитöдъясын полномочиеясö пырöны:

1) Коми Республикалöн олöмö пöртысь власьт органъясса веськöдлысьясöс, кодъяс збыльмöдöны Коми Республикаын ва йитöдъясын полномочие,  чинö индöм да  чинысь вештöм;
2) Коми Республикаын ва йитöдъясын Коми Республикаса олöмö пöртысь власьт уполномочитöм органъяслысь тэчассö олöмö пöртысь федеральнöй власьт уполномочитöм органкöд сёрнитчöмöн вынсьöдöм;

3) олöмö пöртысь власьтлöн уполномочитöм федеральнöй органö сетöм субвенцияяс рöскодуйтöм йылысь, урчитігöн  – артмöм торъя мога прогнознöй лыдпасъяс шедöдöм йылысь, а сідзжö Коми Республикаын ва йитöдъясын Коми Республикаса государственнöй власьт органъясöн примитöм нормативнöй правовöй актъяс йылысь ас кадö быд квартал отчёт сетöм;
4) Коми Республикаын ва йитöдын полномочиеяс збыльмöдігöн урчитöм пöрадок серти удж котыртöм;

5) мукöд полномочие, мый индöма федеральнöй законодательствоöн Россия Федерацияса субъектлöн медвылыс чина мортлы (Россия Федерацияса субъектлöн вылыс государственнöй власьт олöмö пöртысь органöн веськöдлысьлы) полномочиеöн.".
2. 3 статья гижны тадзи:

"3 статья. Коми Республикаын ва йитöдъясын Коми Республикаса Правительстволöн полномочиеяс

1. Коми Республикаса Правительстволöн Коми Республикаын ва йитöдъясын полномочиеясö пырöны:

1) ас киын кутны, вöдитчыны, веськöдлыны Коми Республикаса государственнöй эмбурö пырысь ва объектъясöн;

2) урчитöм пöрадок серти сетны федеральнöй эмбурö пырысь да Коми Республика мутасысь ва объектъяс либö налысь юкöнъяс;
3) резервируйтны урчитöм пöрадок серти юан ва источникъяс;

4) урчитны ва объектъясöн вöдитчöмысь, мый лоöны Коми Республикаса государственнöй эмбурöн, дон ставкаяс, татшöм донсö арталан да босьтан пöрадок;

5) урчитны ва объектъясöн вöдитчöм да найöс видзöм бöрся региональнöй государственнöй контроль нуöдысь Коми Республикаса олöмö пöртысь власьт органъясса чина йöз лыддьöг; 
6) участвуйтны бассейнъяслöн сöвет уджын;

7) вынсьöдны ичöт судноясöн ветлöм могысь ва объектъясöн вöдитчан правилöяс;

8) вынсьöдны ва объектъяс вылын йöзлысь олöмсö видзан правилöяс;

9) урчитны лоöмторъяс, кор индыссьöны дзескöдöмъяс, сы лыдын юан ва да хозяйственно-бытöвöй могöн ва босьтöмын, купайтчöмын, ичöт судноясöн, ва вывті ветлöдлан мотоциклъясöн да мукöд техническöй средствоöн, мый лöсьöдöма ва объектъяс вылын шойччöм вылö, ваöн юктасьöмын дзескöдöмъяс;
10) мукöд полномочие, кутшöмъясöс сетöма федеральнöй законодательствоöн Россия Федерация субъектъяслöн олöмö пöртысь власьт органъяслы.

2. Коми Республикаын тайö статьяса 1 юкöнöн урчитöм ва йитöдъясын Коми Республикаса Правительстволöн полномочиеяс збыльмöдсьöны Коми Республикаса Правительствоöн ас кежысь либö сыöн уполномочитöм Коми Республикаса олöмö пöртысь власьт органöн.".
2 статья. Тайö Оланпасыс вынсялö 2007 вося январ 1 лунсянь.

Коми Республикаса Правительстволы примитны нормативнöй правовöй актъяс, кутшöмъяс отсаласны збыльмöдны тайö Оланпассö.
Коми Республикаса Юралысь                                                   В.А. Торлопов
Сыктывкар

2006 вося декабр 27 лун

